Y Gemau Olympaidd – Yr Olympics

1994 – Lillehammer, Norwy (Gemau Olympaidd y Gaeaf)
Nancy Kerrigan a Tonia Harding
· Yn aml mae’r Gemau Olympaidd yn dangos pobl ar eu gorau – yn ymdrechu, yn cyd-weithio, ac yn cyd-fyw’n hapus am wythnosau gyda athletwyr eraill wrth i’r gemau fynd yn eu blaen. Ond dydi hyn ddim bob amser yn wir.
· Ar 6 Ionawr, 1994, roedd  Nancy Kerrigan wrthi’n ymarfer ar gyfer Pencampwriaeth Sglefrio America – y ‘ figure skating championships’. Yn sydyn dyma ddyn yn rhedeg ar y rhew a’i tharo hi uwch ei  phen-glin gyda baton metel, gan ei gadael wedi ei hanafu ac yn methu cystadlu.
· Gyda Nancy’n methu cystadlu  ei gelyn mwyaf, Tonia Harding, enillodd y gystadleuaeth a lle yn nhîm Olympaidd America i gystadlu yn Lillehammer yn Norwy.

· Arestiwyd cyn-ŵr Tonia Harding, a tri o’i ffrindiau am gynllwynio i ymosod ar Nancy Kerrigan. Gwadodd Tonia bod ganddi unrhyw beth i wneud hefo’r ymosodiad.
· Roedd rhaid i Tonia ddod yn gyntaf neu’n ail i ennill lle yn nhîm Olympaidd America. Bwriad ei chyn-ŵr oedd torri coes Nancy a sicrhau na fyddai hi’n cystadlu am fisoedd. Yn ffodus i Nancy, dim ond llwyddo i’w chleisio hi wnaeth o.
· Dau le yn unig oedd ar y tîm sglefrio  Olympaidd - ac er bod Nancy wedi methu cystadlu cafodd le yn y tîm hefo Tonia am fod pobl yn cydymdeimlo â hi.

· Yn Lillehammer llwyddodd Nancy i ennill y fedal arian, a gorffennodd Tonia yn 8fed.

· Fis ar ôl iddi ddod adre o'r Gemau Olympaidd, dyfarnwyd Tonia yn euog o gynllwynio i helpu’r rhai a ymosododd ar Nancy. Dwedodd awdurdodau sglefrio America fod Tonia’n gwybod am yr ymosodiad cyn iddo ddigwydd.  Cafodd ei chosbi gyda 500 awr o wasanaeth cymunedol a  dirwy o $160,000 (cant chwe deg o filoedd o ddoleri). Cafodd ei gorfodi i dynnu'n ôl o Bencampwriaethau Sglefrio’r Byd, collodd ei theitl fel Pencampwr yr Unol Daleithiau a gwaharddwyd hi am byth o gystadlu a hyfforddi.
· Pam mae pobl yn gwneud pethau mor ddwl a chreulon? Cenfigen? Uchelgais? Drwgdeimlad? Casineb? Rydyn ni i gyd yn gwybod fod teimladau annifyr fel hyn yn aml yn rhan o fywyd bod dydd. Gwrandewch ar y geiriau yma...
· Mae gen i ofn y bydd yna ffraeo, cenfigennu, gwylltio ac uchelgais hunanol, pobl yn enllibio, hel straeon, yn llawn ohonyn nhw eu hunain ac yn creu anhrefn llwyr.
· Geiriau o’r Beibl oedd rheina (2 Corinthiaid 12:20). Sgwennwyd y geiriau bron ddwy fil o flynyddoedd yn ôl at bobl oedd yn galw eu hunain yn Gristnogion.
· Awdur y geiriau oedd Paul, un o gynrychiolwyr personol Iesu. Ar ôl iddo restru’r problemau gydag ymddygiad y Cristnogion mae o’n dweud wrthyn nhw, 
….ffrindiau annwyl, byddwch lawen! Newidiwch eich ffyrdd a gwrando ar beth dw i’n eich annog chi i’w wneud. Cytunwch â'ch gilydd, a byw mewn perthynas iach â’ch gilydd. A bydd y Duw sy’n rhoi cariad a heddwch perffaith gyda chi.
· ‘Carwch eich gilydd,’ oedd un o negeseuon mawr Iesu Grist; ystyr hynny ydy ein bod ni’n dymuno’r gorau i bobl eraill a peidio gadael i’n natur ddrwg reoli fel gwnaeth Tonia Harding.
· Gweddïwn:   
Ein Tad, weithiau dyn ni’n ffraeo, yn cenfigennu, yn gwylltio ac yn hunanol. Weithiau dyn ni’n dweud celwydd am bobl, yn hel straeon, ac yn llawn ohonon ni’n hunain. Helpa ni i fyw mewn ffordd sy’n dy blesio di a helpa ni i feddwl am fywyd Iesu Grist ar y ddaear ac am ei aberth ar y groes droson ni. Amen.

